
ՎԱՐՉԱՊԵՏԻ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՈՒ ՏԱՐԱԾՔԱՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆՆԵՐԻ ԵԶՐԱԿԱՑՈՒԹՅՈՒՆՆԵՐԻ ՀԻՄԱՆ ՎՐԱ ԼՐԱՄՇԱԿՎԱԾ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՕԳՈՍՏՈՍԻ 30-Ի N 1045-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՍԵՊՏԵՄԲԵՐԻ 17-Ի N 1072-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»
 ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ              
	1. ՀՀ վարչապետի աշխատակազմի իրավաբանական վարչություն
	27.11.2023թ.

	[bookmark: _GoBack]1.Նախագծի 1-ին կետի 2-րդ ենթակետի բ պարբերությամբ առաջարկվում է լրացում կատարել ՀՀ կառավարության 2007 թվականի օգոստոսի 30-ի N 1045-Ն որոշման հավելվածում, համաձայն որի՝ աշխատանքների իրականացումը մերժվում է, եթե դիմումում նշված աշխատանքների իրականացումը հակասում կամ անհամատեղելի է անտառաշինական նախագծերով նախատեսված միջոցառումներին, մինչդեռ՝ նման ձևակերպումը որոշակիացման կարիք ունի:
	Ընդունվել է, պարբերությունը խմբագրվել է։

	2. ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	27.11.2023թ.

	
	N 02/12.6/40763

	1. Նախագծի 1-ին կետի 2-րդ ենթակետի «բ» պարբերությամբ առաջարկվում է «Հայաստանի Հանրապետության կառավարության 2007 թվականի օգոստոսի 30-ի N1045-Ն որոշման հավելվածի 7-րդ կետի 1-ին ենթակետում «հակասում է» բառից հետո լրացնել «կամ անհամատեղելի է» բառերը, որը լրացուցիչ հստակեցման կարիք ունի՝ իրավական որոշակիության տեսանկյունից:
1. Նախագծի 2-րդ կետի 2-րդ ենթակետով առաջարկվում է «ՀՀ կառավարության 2015 թվականի սեպտեմբերի 17-ի N1072-Ն» որոշման վերնագրում և 1-ին կետում հանել «տեղազննման» բառը, մինչդեռ, նախագծի 2-րդ կետի 4-րդ ենթակետով նոր խմբագրությամբ շարադրվող հավելվածի 4-րդ գլխով սահմանվում է «Հատատեղի տեղազննումը»:
Հարկ է նկատել, որ ՀՀ անտառային օրենսգրքում բացակայում է հատատեղի տեղազննմանը վերաբերելի դրույթը, ինչպես նաև բացակայում է լիազորող նորմը, որով Կառավարությանն իրավասություն է տրվում հաստատել հատատեղի տեղազննմանն առնչվող կարգավորումները:

1. Նախագծի 2-րդ կետի 3-րդ ենթակետը խմբագրման կարիք ունի՝ հաշվի առնելով «Նորմատիվ իրավական ակտերի մասին» ՀՀ օրենքի 14-րդ հոդվածի 5-րդ մասը:

1. Նախագծի 2-րդ կետի 4-րդ ենթակետով նոր խմբագրությամբ շարադրվում է «ՀՀ կառավարության 2015 թվականի սեպտեմբերի 17-ի N1072-Ն» որոշման հավելվածը: Անհրաժեշտ է վերանայել նախագծի հավելվածում օգտագործվող «Շրջակա միջավայրի նախարարության անտառային կոմիտեի «Հայանտառ» պետական ոչ առևտրային կազմակերպության «Անտառտնտեսություն» մասնաճյուղեր, ինչպես նաև բնության հատուկ պահպանվող տարածքներում՝ կառավարումն իրականացնող պետական ոչ առևտրային կազմակերպության «Տեղամաս» մասնաճյուղեր»-ին վերաբերելի ձևակերպումները և առաջարկվող կարգավորումները՝ հաշվի առնելով ՀՀ Ազգային Ժողովի կողմից 2023 թվականի նոյեմբերի 22-ին ընդունված և 2024 թվականի հունվարի 1-ից ուժի մեջ մտնող «ՀՀ շրջակա միջավայրի պահպանության ծառայության մասին» օրենքի կարգավորումները:

1. Նախագծի 2-րդ կետի 4-րդ ենթակետով նոր խմբագրությամբ շարադրվող հավելվածի 18-րդ կետում սահմանվում է, որ «աշխատանքային խմբի կողմից հատատեղերի ուսումնասիրությունների արդյունքում կազմվում է գրավոր արձանագրություն»: Սակայն հստակեցված չէ, թե ու՞մ կողմից և ի՞նչ իրավական ակտով է ստեղծվում նշված աշխատանքային խումբը:

1. Նախագծի 2-րդ կետի 4-րդ ենթակետով նոր խմբագրությամբ շարադրվող հավելվածում օգտագործվում է «հատատեղ» հասկացությունը, այն է՝ «Հատատեղն անտառամաս է, որտեղ նախատեսված է կատարել բնափայտի մթերման աշխատանքներ», որը սակայն սահմանված չէ ՀՀ անտառային օրենսգրքում: 












1. Անհրաժեշտ է նախագծում օգտագործվող ձևակերպումները համապատասխանեցնել  ՀՀ անտառային օրենսգրքում սահմանված ձևակերպումներին (օրինակ՝ նախագծի 2-րդ կետի 4-րդ ենթակետով նոր խմբագրությամբ շարադրվող հավելվածի 31-րդ կետում օգտագործվող «թերհատներ» հասկացությունը):
	Ընդունվել է, պարբերությունը խմբագրվել է։



Չի ընդունվել, քանի որ այն հանդիսանում է հատատեղի հատկացման գործընթացի ավարտական փուլը։





Ընդունվել է, կատարվել է համապատասխան փոփոխություն։ 

Ընդունվել է, կատարվել են համապատասխան փոփոխություններ։








Ընդունվել է, լրացվել է նոր 8-րդ կետ։




Ընդունվել է ի գիտություն։ ՀՀ անտառային օրենսգրքում «հատատեղ» հասկացությունը սահմանված չէ, այդ իսկ պատճառով անհրաժեշտություն է առաջանում սույն կարգում իրավակիրարկման իմաստով սահմանել որպես պարզաբանող դրույթ։ Հետագայում նախատեսվում է ՀՀ անտառային օրենսգրքում կատարել փոփոխություններ և լրացումներ, որի ընթացքում անդրադարձ կկատարվի նաև «Օրենսգրքում օգտագործվող հիմնական հասկացությունները» բաժնին։

Ընդունվել է, կատարվել է համապատասխան փոփոխություն։



